
	Հայաստանի Հանրապետության ֆինանսների նախարարություն
	07.12.2024 թ.

	
	01/34-3/20800-2024

	Քննարկելով Ձեր 20.09.2024թ. N 01/20.1/28624-2024 գրությամբ ներկայացված` «Որպես նվիրաբերություն անշարժ գույք ընդունելու, ամրացնելու և անհատույց օգտագործման իրավունքով տրամադրելու մասին» վերնագրով 3 նախագծերը (այսուհետ Նախագիծ 1, Նախագիծ 2  և Նախագիծ 3), հայտնում ենք հետևյալը.
Նախագիծ 1-ով առաջարկվում է Հայաստանի Հանրապետությանը նվիրաբերել Վախթանգ Ռուբիկի Դարչինյանի, Յուրիկ Օթելլոյի Սարգսյանի և Ստեփան Խալաթի Սարգսյանի սեփականություն հանդիսացող՝ Հայաստանի Հանրապետության Լոռու մարզի Վանաձոր քաղաքի Զորյան փողոցի N1, N3 և N5 հասցեներում գտնվող՝ յուրաքանչյուրը 0.1301 հա հողամասերը և նշված գույքն ամրացնել ՀՀ կրթության, գիտության, մշակույթի և սպորտի նախարարությանը (այսուհետ Նախարարություն)՝ Վախթանգ Ռուբիկի Դարչինյանի անվան մարզակառույց կառուցելու նպատակով:
Նախագիծ 2-ով առաջարկվում է Հայաստանի Սևան գյուղական մարզական հասարարակական կազմակերպության սեփականություն հանդիսացող Հայաստանի Հանրապետության Արմավիրի մարզ, Խոյ համայնքի Գեղակերտ գյուղի Մաշտոցի փողոց, շենք 26 հասցեում գտնվող 698.2 քմ Յուրի Սարգսյանի անվան Գեղակերտի մանկապատանեկան մարզադպրոցը և 28.7 քմ պարիսպը նվիրաբերել Հայաստանի Հանրապետությանը և նշված գույքն ամրացնել Նախարարությանը՝ Յուրի Սարգսյանի անվան Գեղակերտի մանկապատանեկան մարզակառույցի հիմնանորոգման նպատակով։
3.Նախագիծ 3-ով առաջարկվում է Հայաստանի Հանրապետության Լոռու մարզի Թումանյան համայնքի սեփականություն հանդիսացող, Լոռու մարզ, Շամուտ գյուղում գտնվող 0.3443 հեկտար և 0.26 հեկտար մակերեսով հողամասերը նվիրաբերել Հայաստանի Հանրապետությանը և նշված գույքն ամրացնել Նախարարությանը՝ Հայաստանի Հանրապետության  Լոռու մարզի Թումանյան համայնքի Շամուտ գյուղի վարչական տարածքում Ստեփան Սարգսյանի անվան ըմբշամարտի մարզակառույցի կառուցման նպատակով։
Վերոհիշյալի կապակցությամբ հայտնում ենք հետևալը.
-Նախագծերի փաթեթն անհրաժեշտ է լրացնել Նախագծերի ընդունումը հիմնավորող տեղեկանքով և այլ հիմնավորող փաստաթղթերով (ավագանու որոշումներ, սեփականության վկայականներ և այլն), որտեղ արտացոլված կլինի Նախագծերի 1-ին կետով և 2-րդ կետերի 2-րդ ենթակետերում նշված աշխատանքների ֆինանսավորման աղբյուրների և կատարման ժամկետների վերաբերյալ տեղեկատվությունը` նկատի ունենալով, որ ինչպես ՀՀ Ազգային ժողով ներկայացված ՀՀ 2025թ. պետական բյուջեի նախագծով, այնպես էլ ՀՀ 2025-2027թթ. միջնաժամկետ ծախսերի ծրագրով Նախագծերով նախատեսվող մարզակառույցների կառուցման աշխատանքների իրականացման նպատակով միջոցներ նախատեսված չեն:
-Առաջարկում ենք Նախագիծ 2-ի 1-ին կետում ավելացնել նվիրաբերությունն ընդունող սուբյեկտի՝ Հայաստանի Հանրապետության անվանումը, իսկ Նախագիծ 3-ի 1-ին կետում՝ «հողամասերի» բառը փոխարինել «հողամասերի նվիրաբերությունը» բառերով:
	


























































Ընդունվել է
Ի գիտություն
Հայտնում եմ, որ սույն  որոշման նախագծի ընդունման  և համապատասխան տեղեկատվության (մարզակառույցների տեսակների, աշխատանքների ծավալների վերաբերյալ) առկայության դեպքում՝ Ստեփան Սարգսյանի անվան մարզական կառույցի հետ կապված շինարարական աշխատանքները կներառվի  2026-2028թթ․ ֆինանսավորման  ՄԺԾԾ ծրագրում։






Ընդունվել է
Լրամշակվել նախագիծը

	Հայաստանի Հանրապետության տարածքային կառավարման և ենթակառուցվածքների նախարարություն
	08.10.2024թ.

	
	ԳՍ//32394-2024

	«Որպես նվիրաբերություն  անշարժ գույք ընդունելու, ամրացնելու և անհատույց օգտագործման իրավունքով տրամադրելու մասին» ՀՀ կառավարության որոշման թվով երեք նախագծի (այսուհետ՝ Նախագծեր) վերաբերյալ առաջարկում ենք հետևյալը․ 
Նախագծերի 1-ին կետերը վերանայել, քանի որ բովանդակային առումով անորոշություն են պարունակում:

	




 Ընդունվել է



	Նախագծերի նախաբանում անհրաժեշտ է հղում կատարել ՀՀ կառավարության 2023 թվականի ապրիլի 21-ի թիվ 595-Ն որոշման համապատասխան դրույթին (ներին)։

	Ընդունվել է


	Միաժամանակ պետք է նշել, որ Նախագծերի ընդունման հիմնավորման մեջ բացակայում է տեղեկատվություն այն մասին, թե ի՞նչ հիմնավորմամբ է Նագագծերում նշված գույքերն անհատույց օգտագործման իրավունքով տրամադրվում «Սպորտի կառավարման կենտրոն» փակ բաժնետիրական ընկերությանը։ 
	Ընդունվել է



	ՀՀ կադաստրի կոմիտե
	30.09.2024թ.

	
	ՍԹ/15947-2024

	Ի պատասխան Ձեր 2024 թվականի սեպտեմբերի 20-ի N 01/20.1/28624-2024 գրության՝ ««Որպես նվիրաբերություն անշարժ գույք ընդունելու, ամրացնելու և անհատույց օգտագործման իրավունքով տրամադրելու մասին», «Որպես նվիրաբերություն անշարժ գույք ընդունելու, ամրացնելու և անհատույց օգտագործման իրավունքով տրամադրելու մասին», «Որպես նվիրաբերություն անշարժ գույք ընդունելու, ամրացնելու և անհատույց օգտագործման իրավունքով տրամադրելու մասին»» ՀՀ կառավարության որոշումների նախագծերի վերաբերյալ հայտնում ենք հետևյալը․
1. Հայաստանի անշարժ գույքի տեղեկատվական համակարգի (ARPIS) տվյալների համաձայն՝ «Որպես նվիրաբերություն անշարժ գույք ընդունելու, ամրացնելու և անհատույց օգտագործման իրավունքով տրամադրելու մասին»
ՀՀ, կառավարության որոշման նախագծի (այսուհետ՝ Նախագիծ 1) 1-ին կետում նշված ՀՀ Լոռու մարզ, Վանաձոր քաղաք, Զորյան փողոց, 3 հասցեում գտնվող
06-001-0281-0010 կադաստրային ծածկագրով, բնակավայրերի նպատակային, նշանակության, հասարակական կառուցապատման գործառնական նշանակության 0.1301 հա մակերեսով հողամասի նկատմամբ գրանցված է Յուրիկ Սարգսյանի սեփականության իրավունքը (անշարժ գույքի նկատմամբ սեփականության (օգտագործման) իրավունքի գրանցման N 1853878 վկայական):
Վերը նշված 06-001-0281-0010 կադաստրային ծածկագրով հողամասն արտացոլված է կադաստրային քարտեզում, սակայն հողամասի մակերեսը (ըստ քարտեզի՝ 0.124361 հա) չի համապատասխանում պետական գրանցման տվյալին (ըստ վկայականի՝ 0.1301 հա): Բացի այդ, ըստ կադաստրային քարտեզի,
06-001-0281-0010 կադաստրային ծածկագրով հողամասի սահմաններում է գտնվում 06-001-0281-0012 կադաստրային ծածկագրով, 0.0057 հա մակերեսով հողամասը, որը սեփականության իրավունքով փոխանցվել է «Հայաստանի էլեկտրական ցանցեր» ՓԲԸ-ին և գրանցվել վերջինիս սեփականության իրավունքը, մինչդեռ պետք է փոխանցվեր և գրանցվեր վերջինիս վարձակալության իրավունքը։ Բացի այդ՝ նշված հողամասում առկա է 39.1 քմ մակերեսով ենթակայան, որի նկատմամբ գրանցված է «Հայաստանի էլեկտրական ցանցեր» ՓԲԸ-ի սեփականության իրավունքը (անշարժ գույքի նկատմամբ սեփականության (օգտագործման) իրավունքի գրանցման
N 660378 վկայական):
Վերոգրյալով պայմանավորված և հաշվի առնելով այն հանգամանքը, որ Նախագիծ 1-ով նախատեսվում է 06-001-0281-0010 կադաստրային ծածկագրով հողամասը ընդունել որպես նվիրաբերություն Հայաստանի Հանրապետությանը, առաջարկում ենք Նախագիծ 1-ով անդրադարձ կատարել նաև վերոնշյալ դիտարկումներին, ինչպես նաև 06-001-0281-0010 կադաստրային ծածկագրով հողամասը կադաստրային քարտեզում ճշգրիտ տեղադրելու և հողամասի մակերեսի չափը ճշտելու նպատակով սահմանված կարգով իրավունքի պետական գրանցման ներկայացնել WGS-84 (ARMREF 02) ազգային գեոդեզիական կոորդինատային համակարգով կազմված hողամասի նոր հատակագիծ՝ հաստատված համայնքի ղեկավարի կողմից:
Միաժամանակ առաջարկում ենք Նախագիծ 1-ի 1-ին կետում նշված բոլոր «շուկայական» բառերից հետո լրացնել «արժեքին» բառը, իսկ «06-001-0281-00011» թիվը փոխարինել «06-001-0281-0011» թվով։
2. Հայաստանի անշարժ գույքի տեղեկատվական համակարգի (ARPIS) տվյալների համաձայն՝ «Որպես նվիրաբերություն անշարժ գույք ընդունելու, ամրացնելու և անհատույց օգտագործման իրավունքով տրամադրելու մասին»
ՀՀ կառավարության որոշման նախագծի (այսուհետ՝ Նախագիծ 2) 1-ին կետում նշված ՀՀ, Արմավիրի մարզ, համայնք Խոյ, գյուղ Գեղակերտ, Մ. Մաշտոցի փողոց, 26 հասցեում գտնվող 04-087-0040-0002 կադաստրային ծածկագրով, բնակավայրերի նպատակային նշանակության, հասարակական կառուցապատման գործառնական նշանակության, 0.0336 հա մակերեսով հողամասի նկատմամբ գրանցված է Հայաստանի «Սևան» գյուղական մարզական ՀԿ-ի անհատույց օգտագործման, իսկ 698.2 քմ մարզադպրոցի և 28.7 քմ պարիսպի նկատմամբ՝ սեփականության իրավունքը (անշարժ գույքի նկատմամբ իրավունքների պետական գրանցման N 01082024-04-0019 վկայական):
Վերոգրյալով պայմանավորված՝ առաջարկում ենք Նախագիծ 2-ը շրջանառել միայն հողամասի կարգավիճակը ճշտելուց հետո, միաժամանակ, Նախագիծ
2-ի 1-ին կետում «09082024-08-0028» թիվը փոխարինել «01082024-04-0019» թվով:
3․ Հայաստանի անշարժ գույքի տեղեկատվական համակարգի (ARPIS) տվյալների համաձայն՝ «Որպես նվիրաբերություն անշարժ գույք ընդունելու, ամրացնելու և անհատույց օգտագործման իրավունքով տրամադրելու մասին»
ՀՀ կառավարության որոշման նախագծի (այսուհետ՝ Նախագիծ 3) 1-ին կետում նշված 0.3443 հա և 0.26 հա մակերեսներով հողամասերը հանդիսանում են գյուղատնտեսական նպատակային նշանակության վարելահողեր:
Հաշվի առնելով այն հանգամանքը, որ նշված հողամասերում նախատեսվում է մարզադպրոց կառուցել, առաջարկում ենք Նախագիծ 3-ով նախատեսել դրույթ՝ հողամասերի նպատակային նշանակությունները սահմանված կարգով փոփոխելու վերաբերյալ:



	



























































































   Ընդունվել է
Նախարարությունը 15.11.2024թ. հմ. 01/20.1/35727-2024 և 30.01.2025թ. հմ. 01/20.1/2479-2025 գրությամբ դիմել է ՀՀ Լոռու մարզպետին՝ Կադաստրի կողմից բարձրացված հարցը կարգավորելու խնդրանքով: 

 Ընդունվել է
Նախագիծը լրամշակվել է լրացվել է նոր կետ՝  հանձնարարավել ՀՀ Լոռու մարզպետին առաջարկել Թումանյան համայնքի ղեկավարին գյուղատնտեսական  վարելահողերի նպատակային նշանակության փոփոխություն մասին: 
ՀՀ Լոռու մարզի Թումանյան համայնքի ղեկավարի 22.04.2025թ. N150-Ա և N151-Ա որոշումների համաձայն կատարել է նշված երկու հողի նշանակության  փոփոխություն (հիմք՝ անշարժ գույքի  նկատմամբ իրավունքների պետական գրանցման 28042025-06-0031 վկայական): Հետագայում ՀՀ Լոռու մարզի Թումանյան համայնքի ավագանու 16.05.2025թ. N 43-Ա և N 44-Ա որոշումների համաձայն նշված հողամասերը նվիրաբերվել է Հայաստանի Հանրապետությանը:

	Հայաստանի Հանրապետության Լոռու մարզպետարան
	27.09.2024թ.

	
	01/111.3/07847-2024

	          «Որպես նվիրաբերություն անշարժ գույք ընդունելու, ամրացնելու և անհատույց օգտագործման իրավունքով տրամադրելու մասին» ՀՀ կառավարության որոշման նախագիծը և նախագծի ընդունումը հիմնավորող տեղեկանքը քննարկվել է Լոռու մարզպետի աշխատակազմի համապատասխան ստորաբաժանման կողմից:
         ՀՀ Լոռու մարզպետի աշխատակազմը ՀՀ կառավարության որոշման նախագծի վերաբերյալ  ըստ էության առաջարկություններ և դիտողություններ չունի:
          Միաժամանակ տեղեկացնում եմ, որ ՀՀ Լոռու մարզ Վանաձոր համայնքի կադաստրային քարտեզի 06-001-0281-0012 ծածկագրով «Հայաստանի էլեկտրական ցանցեր» ՓԲԸ- ին սեփականության իրավունքով պատկանող հողամասը (հողամասում առկա է էլեկտրական ենթակայան) ամբողջությամբ շրջափակված է Հայաստանի Հանրապետությանն նվիրաբերվող 06-001-0281-0010 կադաստրային ծածկագրի տակ գտնվող հողամասով, ինչը հետագայում կարող է առաջացնել սերվիտուտի անհրաժեշտություն:
	
















	ՀՀ վարչապետի աշխատակազմ
	28.03.2025 թ.

	
	02/16.32/6511-2025

	ՖԻՆԱՆՍԱՏՆՏԵՍԱԳԻՏԱԿԱՆ ՎԱՐՉՈՒԹՅՈՒՆ
	

	1.	Առաջարկում ենք Նախագծի 2-րդ կետով տրվող հանձնարարականի համար սահմանել վերջնաժամկետ:
	Ընդունվել է
Նախագիծը լրամշակվել է հանվել է 2-րդ ենթակետը:


	2.Նախագծի 3-րդ կետով նախատեսվում է հանձնարարել Նախարարին  համապատասխան նվիրաբերության պայմանագրի կնքման, հանձնման-ընդունման  և այլ աշխատանքներ: Առաջարկում ենք հստակեցնել թե վերոգրյալ գործողությունների իրականացումը կոնկրետ որ Նախարարին է հասցեագրված:
	Ընդունվել է


	3.Հաշվի առնելով, որ Նախագծի 3-րդ կետի 2-րդ ենթակետով նախատեսված է, որ համապատասխան փաստաթղթերի փաթեթը (մարզակառույցի հիմնանորոգման նախագիծ-նախահաշիվ, գույքի չափագրում և այլն)  ՀՀ քաղաքաշինության  կոմիտեի կողմից պետք է ներկայացվի ԿԳՄՍՆ, առաջարկում ենք Նախագիծը համաձայնեցնել նաև ՀՀ քաղաքաշինության կոմիտեի հետ: 
	Ընդունվել է
ՀՀ ԿԳՄՍ նախարարության01.04.2025 թվականի հմ. 01/20.1/9694-2025 գրությամբ ներկայացվել է Քաղաքաշինության կոմիտեին՝ նախագծի վերաբերյալ համապատասխան կարծիք տալու նպատակով: 


	4. Հիմնավորման 1-ին կետում նշված է, որ Ստեփան Խալաթի  Սարգսյանը իր սեփականությունը հանդիսացող՝ ՀՀ Լոռու մարզի Վանաձոր քաղաքի Զորյան փողոցի N 5 հասցեում գտնվող 0,1301 հա հողամասը` որպես նվիրաբերություն պատրաստ է հանձնել Հայաստանի Հանրապետությանը, փոխարենը խնդրում է ՀՀ Լոռու մարզի, Թումանյան համայնքի, Շամուտ գյուղում կառուցել մարզակառույց: Սակայն որևէ անդրադարձ թե ֆինանսական ինչ միջոցներով է կառուցվելու վերոգրյալ մարզակառույցը, առկա չէ: Այստեղ հարկ է նշել նաև ՖՆ դիտարկումն առ այն, որ  ինչպես ՀՀ Ազգային ժողով ներկայացված ՀՀ 2025թ. պետական բյուջեի նախագծով, այնպես էլ ՀՀ 2025-2027թթ. միջնաժամկետ ծախսերի ծրագրով նախատեսվող մարզակառույցնի հիմնանորոգման աշխատանքների իրականացման նպատակով միջոցներ նախատեսված չեն: Միաժամանակ բյուջեի միջոցներով ֆինանսավորվելու պարագայում անհրաժեշտություն կառաջանա լրամշակել հիմնավորման 7-րդ կետը:

Ընդունվել է
Նախագծում ներառված դրույթի համաձայն՝ որոշման նախագծի ընդունման և համապատասխան տեղեկատվության (մարզակառույցների տեսակների, աշխատանքների ծավալների վերաբերյալ) առկայության դեպքում, Յուրի   Սարգսյանի  անվան Գեղակերտի  մանկապատանեկան մարզադպրոցի վերակառուցումից հետ կապված շինարարական աշխատանքների ֆինանսավորումը կներառվի 2026-2028թթ․ ՄԺԾԾ ծրագրում։

	5. Նախագծի հիմնավորման 6-րդ կետում նշված կապը ռազմավարական փաստաթղթերի հետ չի համապատասխանում նախագծի բովանդակությանը:

	

	ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ

	

	ԵԶՐԱԿԱՑՈՒԹՅՈՒՆ
 «Որպես նվիրաբերություն գույք ընդունելու, ամրացնելու  և անհատույց օգտագործման իրավունքով տրամադրլու մասին» ՀՀ կառավարության որոշման նախագծի վերաբերյալ

 Նախագծին կից ներկայացված համայնքի ավագանու որոշման համաձայն հողամասը Հայաստանի Հանրապետությանը տրամադրվում է նվիրատվության կարգով: Այս պարագայում հարկ է նկատի ունենալ  ՀՀ կառավարության ՀՀ կառավարության 2024 թվականի դեկտեմբերի 19-ի N 2037-Ն որոշման 6-րդ կետի կարգավորումը, որով սահմանված է, որ  համայնքային սեփականություն հանդիսացող գույքը (այդ թվում՝ հողամասը) սպորտի, կրթության, գիտության, մշակույթի կամ առողջապահության ոլորտներում ծրագրերի իրականացման նպատակով Հայաստանի Հանրապետությանը նվիրելու դեպքում նվերն ընդունելու գործառույթն իրականացնում է կոմիտեն՝ կոմիտեի նախագահի հրամանի հիման վրա: Ուստի նախագիծն անհարժեշտ է դիտարկել նշված որոշման համատեքստում:
	







Ընդունվել է
ՀՀ Լոռու մարզի Թումանյան համայնքի ավագանու 16.05.2025թ. N 43-Ա և N 44-Ա որոշումների համաձայն նշված հողամասերը նվիրաբերվել է Հայաստանի Հանրապետությանը:


	ՏԱՐԱԾՔԱՅԻՆ ԶԱՐԳԱՑՄԱՆ ԵՎ ՇՐՋԱԿԱ ՄԻՋԱՎԱՅՐԻ ՀԱՐՑԵՐԻ ՎԱՐՉՈՒԹՅՈՒՆ

	

	ԵԶՐԱԿԱՑՈՒԹՅՈՒՆ
«Որպես նվիրաբերություն գույք ընդունելու, ամրացնելու և անհատույց օգտագործման իրավունքով տրամադրելու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ


Նախագծի վերաբերյալ առկա են հետևյալ նկատառումները.
1. Նախագծի 1-ին կետով նախատեսվում է «Ընդունել Հայաստանի Հանրապետության Լոռու մարզի Թումանյան համայնքի սեփականություն հանդիսացող, Լոռու մարզ, Շամուտ գյուղում գտնվող 0.3443 հեկտար և 0,26 հեկտար մակերեսով հողամասերի (այսուհետև՝ Գույք) նվիրաբերությունը Հայաստանի Հանրապետությանը և Գույքն ամրացնել Հայաստանի Հանրապետության կրթության, գիտության, մշակույթի և սպորտի նախարարությանը (այսուհետև՝ Նախարարություն)՝ Հայաստանի Հանրապետության  Լոռու մարզի, Թումանյան համայնքի, Շամուտ գյուղի վարչական տարածքում  Ստեփան Սարգսյանի անվան ըմբշամարտի մարզակառույցի (այսուհետ՝ մարզակառույց) կառուցման նպատակով»: Մինչդեռ, նախագծին կից ներկայացված ՀՀ Լոռու մարզի Թումանյան համայնքի ավագանու 22.03.2024թ-ի N 29-Ա և 29.05.2024թ-ի N 51-Ա որոշումներով նշված հողամասերը նվիրատվության կարգով են նախատեսվել տրամադրել Հայաստանի Հանրապետությանը: Ուստի, գտնում ենք, որ նախագիծը վերանայման կարիք ունի:

	







Ընդունվել է
ՀՀ Լոռու մարզի Թումանյան համայնքի ղեկավարի 22.04.2025թ. N150-Ա և N151-Ա որոշումների համաձայն կատարել է նշված երկու հողի նշանակության  փոփոխություն (հիմք՝ անշարժ գույքի  նկատմամբ իրավունքների պետական գրանցման 28042025-06-0031 վկայական): Հետագայում ՀՀ Լոռու մարզի Թումանյան համայնքի ավագանու 16.05.2025թ. N 43-Ա և N 44-Ա որոշումների համաձայն նշված հողամասերը նվիրաբերվել է Հայաստանի Հանրապետությանը:

	2. Նախագծի 2-րդ կետով սահմանվում է, որ «Հայաստանի Հանրապետության  Լոռու մարզպետին՝ առաջարկել  Հայաստանի Հանրապետության  Լոռու մարզի Թումանյան համայնքապետին  իրականացնել Շամուտ գյուղի վարչական տարածքում գտնվող 06-085-0159-001 (0.3443 հա) և 06-085-0159-0002 (0.26 հա) կադաստրային ծածկագրերով գյուղատնտեսական  վարելահողերի նպատակային նշանակության փոփոխություն կատարել»: Հարկ է նկատել, որ նախագծի 1-ին կետում նշված հողամասերի համար որպես կարճ տարբերակ նշվել է «այսուհետ՝ Գույք» ձևակերպումը, ինչը չի կիրառվել նախագծի 2-րդ կետում, բացի այդ, «համայնքապետին» ձևակերպումը անհրաժեշտ է համապատասխանեցնել «Տեղական ինքնակառավարման մասին» օրենքի պահանջներին:

	
Ընդունվել է
Նախագիծը լրամշակվել է հանվել 2-րդ ենթակետը

	3. Նախագծի 3-րդ կետով Նախարարին հանձնարարվում է համապատասխան գործընթացի կազմակերպում, սակայն պարզ չէ, թե ո՞ր նախարարի մասին է խոսքը. Եթե դիտարկվել է նախագծի 1-ին կետում հիշատակված՝ ԿԳՄՍՆ, ապա հարկ է նկատել, որ նշված կետում որպես կարճ տարբերակ դիտարկվել է նախարարություն ձևակերպումը: 

	
Ընդունվել է

	4. Նախագծի 3-րդ կետի 2-րդ ենթակետով նախարարին հանձնարարվում է, որ «համապատասխան փաստաթղթերի փաթեթը (մարզադահլիճի նախագիծ, շինարարության թույլտվություն, ավարտված շինարարական օբյեկտը շահագործման ընդունող հանձնաժողովի ակտ, ավարտական ակտ (շահագործման թույլտվություն), գույքի չափագրում և այլն)  Հայաստանի Հանրապետության քաղաքաշինության  կոմիտեի կողմից Կրթության, գիտության, մշակույթի և սպորտի նախարարությանը ներկայացնելուց հետո երկամսյա ժամկետում իրականացնել  Ստեփան Սարգսյանի անվան ըմբշամարտի մարզակառույցի նկատմամբ Հայաստանի Հանրապետության սեփականության իրավունքի պետական գրանցման աշխատանքներ»: Ներկայացված դրութից նախ պարզ չէ, թե Քաղաքաշինության կոմիտեն նախագծի կարգավորման դաշտում ի՞նչ գործառույթ է իրականացնելու: Բացի այդ, նախագծի ամփոփաթերթից բացակայում է Քաղաքաշինության կոմիտեի դիրքորոշումը: Ուստի, առաջարկում ենք նախագիծը համաձայնեցնել վերջինիս հետ նաև:

	
Ընդունվել է
Ստեփան   Սարգսյանի  անվան ըմբշամարտի մարզակառույցի կառուցումը նախատեսվում է պատվիրակել Քաղաքաշինության կոմիտեն, վերջինիս կողմից ներկայացված  մարզակառույցի  տեսակի  աշխատանքների ծավալների վերաբերյալ համապատասխան փաստաթղթեր ներկայացնելու դեպքում փաստա(մարզակառույցների տեսակների, աշխատանքների ծավալների վերաբերյալ) առկայության դեպքում, ֆինանսավորումը կներառվի 2026-2028թթ․ ՄԺԾԾ ծրագրում։ 

	5. Նախագծին կից ներկայացված անշարժ գույքի նկատմամբ իրավունքների պետական գրանցման վկայականները ամբողջական չեն (բացակայում են 2-րդ էջերը): Ուստի, առաջարկում ենք համապատասխան վկայականները ներկայացնել ամբողջական:

	
Ընդունվել է

	ՀՀ քաղաքաշինության կոմիտե
	14.04.2025թ.

	
	01/18/5796-2025

	  ՀՀ քաղաքաշինության կոմիտեն «Որպես   նվիրաբերություն  գույք ընդունելու, ամրացնելու և անհատույց օգտագործման իրավունքով  տրամադրելու  մասին» Հայաստանի Հանրապետության կառավարության երեք որոշումների նախագծերի վերաբերյալ դիտողություններ և առաջարկություններ չունի:

	Ընդունվել է



